Cofnodion Cyfarfod Blynyddol Gohiriedig Cyngor Cymuned Llanedi a gynhaliwyd ar nos Fercher, 19fed o Fai 2010 yn Neuadd y Pentref, Tycroes

Yn bresennol:  Y Cynghorydd G.B. Thomas (Cadeirydd).
   Y Cynghorwyr D.M. Davies, Mrs. J.L. Downes, D.T. Enoch, 
   D.M. Evans, R.B. Evans, W.A. Evans, Mrs. H.M. Funnell, 
   J.L. Griffiths, Mrs. R.W.M. Higgins, S.W. Higgins, J.T. Jones, 
   S.J. Lloyd-Janes, A.W. Richards, R.C. Roberts, Mrs B. Thomas. 

                           Mr. O.J. Jones (Clerc).

                           Mr. E.H. Jones (Tirfesurydd).

Cyn dechrau gyda’r Agenda ffurfiol, gwahoddodd y Cadeirydd y Cynghorydd 
Mrs. R.W.M. Higgins, a gafodd ei chyfethol yn y Cyfarfod Misol diwethaf fel Aelod o’r Cyngor i gynrychioli Ward Tycroes, i ddod i arwyddo’r Datganiad Derbyn Swydd. Gwnaeth hyn dan bresenoldeb y Clerc, a fu’n dyst i’w llofnod.
      1.     Adroddiad y Clerc 

Dywedodd y Clerc ei fod o’r farn y gallai Cyngor Cymuned Llanedi edrych yn ôl ar 2009-2010 gyda chryn foddhad a balchder.

O ran maes adloniant a hamdden, roedd y Cyngor wedi parhau i gynnal mannau amwynder a llwybrau troed i safon uchel a chynyddu’r nifer o seddau ar ochr y ffordd a gatiau er budd y trigolion.  Roedd y goleuadau ar gyfer y Nadolig wedi cael eu gwella unwaith eto.  Yn ogystal â’r gefnogaeth ariannol arferol i’r clybiau chwaraeon trwy’r grantiau chwaraeon blaenorol, rhoddwyd cymorth ychwanegol i’r clybiau.  Roedd C.R. Tycroes yn enwedig wedi medru ymgymryd â chynllun draenio sylweddol ac angenrheidiol.

Roedd y Cyngor wedi gwneud cynnydd ym maes priffyrdd a diogelwch ar y ffyrdd gyda’r cynllun tawelu traffig, gan orffen cyfnod cyntaf cynllun mewn man drwg am ddamweiniau yn Yr Hendy yn ddiweddar.  Roedd y Cyngor yn parhau i bwyso ar yr Awdurdod Ffyrdd i gyflwyno mesuriadau diogelwch ar yr heolydd.

O ran maes materion cymunedol, fe gynyddwyd y cymorth ariannol cyson i’r neuaddau oedd yn gwasanaethu’r gymuned ac ychwanegwyd mwy o neuaddau i’r gyfres flynyddol o grantiau. Roedd y cymorth hael a pharhaus oedd yn cael ei rhoi i elusennau lleol ac achosion da wedi parhau. Roedd cynnydd Strategaeth Ieuenctid Yr Hendy wedi bod braidd yn siomedig ond wedi ei liniaru gan ‘Wobr Cyrhaeddiad Ieuenctid Terry Price’ a sefydlwyd yn ddiweddar.

Roedd y Cyngor, er efallai braidd yn hwyr, wedi cydnabod erbyn hyn pwysigrwydd cyhoeddusrwydd da ac roedd y wefan nawr yn gweithio.  Byddai rhifyn cyntaf y cylchlythyr yn cael ei ddosbarthu a’i ddilyn gan well hysbysfyrddau a byddai datganiadau i’r wasg yn cael eu gwneud yn fwy aml.
Credai Mr. Jones hefyd fod dulliau a threfniadau gweinyddol mewnol y Cyngor wedi gwella.

O’r safbwynt ariannol, roedd y Cyngor mewn safle sefydlog ac iach er fod ganddo braesept isel iawn o’i gymharu â chynghorau lleol eraill yn y Sir ac o ystyried y gwariant sylweddol a drafodwyd ynghynt.  Roedd y gweddill yn y banc ar y 31ain o Fawrth 2010 yn hollol foddhaol.
Yna diolchodd y Clerc i’r Cadeirydd blaenorol, y Cynghorydd J.L. Griffiths, am ei gefnogaeth a’i garedigrwydd yn ystod ei flwyddyn yn y swydd, ac i’w gydweithiwr, Mr. E.H. Jones, Tirfesurydd y Cyngor, am ei gefnogaeth a chymorth di-ffael ac i’r Aelodau unigol am eu cydweithrediad cyson.  I orffen, dywedodd y Clerc y gallai’r Cyngor edrych i’r flwyddyn nesaf â hyder, brwdfrydedd a gobaith.
      NODWYD.

      2.     Adroddiad y Tirfesurydd
Cyflwynodd y Tirfesurydd grynodeb o’r gwaith a wnaethpwyd gan y Cyngor yn ystod 2009-2010 ac edrychodd ymlaen yn fyr i’r flwyddyn nesaf, gan sôn yn arbennig am y materion canlynol yr oedd wedi goruchwylio ar ran y Cyngor:

· Roedd gwaith cynnal y parciau a’r tirlun yn daclus a chadw’r ffyrdd troed yn glir wedi parhau trwy gydol y flwyddyn a llwybr newydd wedi ei adeiladu o Ffordd y Wiwer i Fan Chwarae Bronallt yn Y Fforest.

· Gosodwyd nifer o seddau wrth ochr y ffordd a phlannwyd nifer o gennin Pedr unwaith eto mewn mannau priodol.

· Bu ymateb positif i’r goeden a’r goleuadau Nadolig.

· Sicrhawyd ariannu ar gyfer cam cyntaf y gwaith i wella Parc Yr Hendy a gosodwyd llwybrau newydd yn y parc.  Roedd mwy o geisiadau am grantiau yn cael eu gwneud.

· Gosodwyd cam cyntaf cynllun tawelu traffig ar Heol y Parc a’r heol i Lanon (B4306) yn Yr Hendy gerllaw hen laethdy Tynywaun, yn dilyn damweiniau cyson oedd wedi dymchwel muriau sawl gardd.  Roedd effaith y cynllun yn cael ei fonitro cyn dod i unrhyw benderfyniadau ar y camau nesaf.

· Rhoddwyd grant o £22,000 i C.R. Tycroes i alluogi gorffen draenio’r prif faes ac roedd y Cyngor wedi ymgymryd â’r gwaith torri gwair ar faes pêl droed Yr Hendy yn ystod y flwyddyn.

· Gan nad oedd y tîm criced yn medru chwarae ar y maes criced yn Yr Hendy o ganlyniad i broblemau draenio difrifol, parhaodd y Cyngor i dalu am logi maes yn Llanelli lle y gallai C.C. Yr Hendy chwarae ei gemau.

· Roedd hysbysfyrddau newydd yn cael eu gosod mewn sawl man gwahanol yn ôl y rhaglen gytunedig.

Pwysleisiodd y Tirfesurydd bod gwasanaethau contractwyr lleol wedi eu defnyddio pan yn bosib.  I orffen, diolchodd Mr. Jones i’r Aelodau a’r Clerc am eu cydweithrediad yn ystod y flwyddyn flaenorol.

      NODWYD.

      3.     Ethol Aelodau’r Cyngor i Wasanaethu ar Gyrff Allanol   
Dywedodd y Cadeirydd bod angen ystyried ethol Aelodau’r Cyngor i wasanaethu ar Gyrff Allanol (neu i fynychu eu cyfarfodydd) ac i fod yn rhan o Bwyllgor Polisi Strategol y Cyngor.

      PENDERFYNWYD:

Cofnodi ar y rhestr atodedig enwau’r Aelodau a ddewiswyd i gynrychioli’r Awdurdod ar Gyrff Allanol (neu i fynychu eu cyfarfodydd), ac

Y dylid sefydlu Pwyllgor Cyfleodd Ariannu ond y dylid gohirio enwi Aelodau’r Pwyllgor tan y Cyfarfod Misol Nesaf. 

Arwyddwyd:  ……………………………………..       Dyddiad: …………………….

